
 *سوداد ڕەسووڵ
 پوختە 
سەر بە زاری  کە  ش قسە دەکەن یی کوردن و بە شێوەزارێکی کوردییدین  – ەکی ئینتۆپێکهاتەی  شەبەک

نەتەوە کوردن بەڵام کۆمەڵگەکەیان    وەک هەرچەندە شەبەک بە زۆرینە  هەورامییە.    –گۆران    یکوردی
و تورکمان   بەپێی   گرتووە، شیعە و سوننەیان هەیە، بە زۆرینە شیعەن.  لە خۆ   شی ی هەندێک عەرەب 

متوێ هۆزێیێژووژینەوە  سەر  دەچنەوە  شەبەکەکان  کە  بووەتەوە  ڕوون  کوردیەکان  ناوی    کی  بە 
گۆرانەکان  (شەنبەک) ناوچەی  کوردستان  لە  ڕۆژهەڵاتی  کرماشان  کە    لە  و  هەورامان  نێوان  لە 

  کتێب و نووسراوە دینییەکانی   و  ەڵدانی دینی یارسانە شوێنی سەرهکە  ئەو هەرێمە    . نیشتەجێ بوون
ئایینە گزاربە    ئەو  هۆزە  دواتر    . ننووسراو  ی ۆرانی  دەورئەم  پازدەمولە  باشووری    بەری سەدەی  بۆ 

کردووە  کۆچیان  لە    و  کوردستان  دەشتێک  مووسڵ لە  بوون   ڕۆژهەڵاتی  بە  شەبەکەکان    . نیشتەجێ 
بە زمانیش هەر    و هەڵبەت  سەر باوەڕی دینی یارسان ش دەچنەوە  یدینی  ەسمی هەندێک باوەڕ و ڕێوڕ
بەڵگەن    شئەمانە   یە قسەی پێ کراوە.ە قسە دەکەن کە لە کۆنەوە لەم ناوچەبەو شێوەزارە کوردیی

هاتوون.    شەبەک  کە ملەم هەرێمەوە  ڕابردوودا  لە  دە اوەی سەدەی  لایەن  عێرلە    اقەوە سەڵاتدارانی 
دراوە   عەرەب  نیانکوردبوو  ناسنامەیلە  شەبەک  هەوڵ  بە  بکرێن  و  بۆداماڵرێن  هەر  لەلایەن    ەی، 

عێرا پێشووی  پرسی    ەوە قڕژێمی  ڕ  انکوردبوونیلەسەر  و  چەوسانەوە  و  هاتان  گوێزادوچاری  وون 
کراو وێران  عێراق  .نگوندەکانیان  پێشووی  ڕژێمی  ڕووخانی  ساڵی    یشدوای  گۆڕانە    ٢٠٠٣لە  ئەو 

عێراقدا، جارێکی دی بە    هێزبوونی باڵی شیعە لەسیاسییەی بە سەر عێراقدا هات کە بووە هۆی بە
ئەمجارە لە لایەن هەندێک لە شەبەکە    دوچاری شێوان دەبێتەوە،شەبەک  نامەی  ناس  هۆکاری سیاسی

سەربەخۆ    تدەدرێ  هەوڵ  شیعەکان ئەتنیکی  گروپێکی  بە  بکرێ  وەک  ششێوەزارەکەو  شەبەک  یان 
و   بناسێندرێ  سەربەخۆ  کوردشێوە چیدی  زمانێکی  توێ  یزارێکی  لەم  ڕووی   دایەژینەوە نەبێت.  لە 

شێوەزییتکۆمەڵایە  -انەوانی زم شەبەک ەوە  کراوە اری  شرۆڤە  شەبەکەکان  کراوەتەوە    ڕوونو    ی  کە 
    کوردییە. زمانی شێوەزارێکی  ن و زمانەکەشیانکورد

Abstract 
 Shabaki is a Variety of the Kurdish Language 

Shabak is a Kurdish ethno-religious group. They speak a variety of a Kurdish 

dialect called Gurani-Hawrami. Although the vast majority of the Shabak community are 

ethnic Kurds, the community also contains some Turkmen and Arabs. The majority of the 

Shabak are Shia Muslims; the minority are Sunni. A recent study of the history of the 

Shabaks disclosed that their origin is from a Kurdish tribe called Shanbak who settled an 

area located between Kermanshah and Hawraman in eastern Kurdistan (Iran). In this area 

in the past, Yarsan beliefs emerged using the Gurani dialect for religious books and 

writings. Later in 15th century the tribe emigrated to southern Kurdistan and settled in the 

eastern part of the Mosul plain. The Shabaks have several beliefs and religious 

ceremonies that are related to the religion of Yarsan, moreover, the Shabaks speak a 

variety of the Kurdish Gurani dialect. This is clear evidence that they are originally come 

from that area in Kurdistan. Shabaks in the past century were subjected to persecution by 

Iraqi authorities. The previous Iraqi government tried to Arabize their Kurdish identity, 

for this reason Shabaks were deported and their villages destroyed. Today, after the fall 

of the previous regime in 2003 and the strengthening of the Shiite wing in Iraq, for 

political reasons, once again the Shabak identity is subject to distortion because some 

Shia Shabaks are trying to change their Kurdish identity into an independent ethnic group 

and claim that their Kurdish variety is an independent language. This paper will analyze 

the topic in the sociolinguistic perspective, explaining that Shabaks are Kurds and 

Shabaki is a variety of the Kurdish Language. 

 

Key words: Shabak, Gurani dialect, Yarsan, language, ethnic cleansing, Orientalism, 

Shi’ism  

 پێشەکی 
ئاخێوەری   نێو  دەیەییەکانکوردی  زارەلە  چەند  لەم  گۆڕانی  دایدوای  دا  هەلومەرجی    بەپێی 

اتووە. ئەم گۆڕانە  گۆڕان بە سەر ناسنامەی زارەکانیشدا ه  ،ڵایەتیە مسیاسی و ئابووری و کۆ
لە    زارە کوردییەکانهەندێک لە  ناسنامەی  جی ئەوەیە  نابە ئام  سیاسییە و  تریارە زیاوەک د

وەک    هەوڵ دەدرێت  یان  ،رێتبب  کی غەیری کوردیەکوردییەوە بەرەو ناسنامەیامەیەکی  ناسن
   .انێکی سەربەخۆ بناسرێن و چیدی زارێکی زمانی کوردی نەبنزم

خراپی بۆ سەر    ەریی کاریگهەندێک ڕووەوە    لە  داەزهەبی جیاواز لە نێو کوردو مبوونی دین  
هەبووە،  و    ە نەتەویەکێتیی   دەست    ەووب  یشبەهانەیەک زمان  نەتەوە    دەسەڵاتیبە 

  مەزهەب و دین بە    کە   ئاخێوەرانی چەند زارێکی کوردی   بۆ ئەوەی  کوردستان  سەردەستەکانی
سوننینکورد    ەیزۆرین  گەڵلە موسڵمانی  ناسنامەی  جیاوازن،  ،کە  و بڕیاندا  یکورد  لە  ن 
    .زمانیکی سەربەخۆچەند بە وپی ئەتنیکی جیاواز و زارەکانیشیان  بە گر کەنیانب

کە کوردی   لەسەر بووە ئەوەی مشتومڕی  چەند زارێکی کوردی  سەرەتای سەدەی بیستەمەوەلە 
یان بنچینەیەکی زمانی دیکەیان هەبێت کە ناچێتەوە سەر ڕیشەی زارە کوردییەکانی    ،نەبن
و  و ئەوجا دواتر دێتە نێخرایە ڕوو  لە لایەن ڕۆژهەڵاتناسانەوە  سەرەتاوە    لەئەم باسە    دی.

ڕۆشنبی کورد انرچینی  سیاسەتی   ی  زارانە  .ەکانسەردەست  نەتەوە  ی زمانی  و  ئەم  نێو  ، دالە 
باسوخواسی ئەوە    دانیوەی دووەمی سەدەی بیستەملە ماوەی    داتاندسباکووری کور  ەلزازاکی  

زازاکان  کەوتە لە  و    نێو هەندێک  نییە  زارێکی کوردی  زارەکەیان  ۆیە،  نێکی سەربەخزماکە 
دەکە ئەوەش  بانگەشەی  زازاکانهەروەها  کە  نین.  ن  ئێرانیش،    کورد  لایەن  لە  لە 

ئێستاش برەوی    امییەکان هەمان باسوخواس دێتە گۆڕێک لە هەورهەندێدەسەڵاتداران و   و 
نییە کوردی  زمانی  زارێکی  و  زمانە  هەورامی  کە  دەدرێت  نین،  پێ  کورد  .  هەورامییەکانیش 

لە ئاراستەهەر  هەمان  ئێران    ،سەر  بئێستاش  لە  و  هەوڵ  لەکەهەمان  بۆ  لە    کانەرنامە 
  زۆر  ە زمانێکی سەربەخۆ. لەمبە شیان ەکەکی سەربەخۆ و زارەنەتەوەی ەب  نکە بکرێ ئارادایە

ئێران،  یش کۆنتر ڕابر  لە  لە  ساڵی  سەد  دەسەدماوەی  لایەن  لە  کە  لوڕەکان  رانی  اتدڵاوودا 
چڕی  ئێرانەو بە  بەە  ببن  ئەوەی  بۆ  کراوە  لەسەر  و  ەوەی ەتنە   کاریان  سەربەخۆ  کی 

هەر لەسەر هەمان   .ی سەربەخۆ بناسرێتوەک زمانێک   ،زارێکی کوردی بووەمانەکەشیان کە  ز
هەمان هەوڵ    ،کورد بوون   ڕەسەنی   شەبەکەکان کە هەمیشە پێکهاتەیەکی،  بەرنامەی سیاسی

دەسەڵاتدارانی لایەن  بووە  عێراقەوە  لە  ئارادا  لە    لە  ئەوەی  وبۆ  بکرێنەوە  جودا  بە    کورد 
بکرێن تۆمار  د  ؛عەرەب  شەبەک  ڕۆشنبیرانی  لە  هەندێک  وەک  ئەمڕۆش  شەبەک  ەیانەوێ 

کە بە  شەبەک    وەک زمانێکی سەربەخۆ بناسرێت.  وەیەکی سەربەخۆ و شێوەزارەکەشیاننەتە
بەڵام بە زمان و نەتەوە  ی جیاوازن،  ەسمی دینی لەگەڵ کوردی سوننڕمەزهەب و هەندێک ڕێو

درێژای شێوەزممێژوو    ی بە  و  بوون  کورد  شێوەزارێکی انەشەبەکەکان  کوردیی    کەشیان  زاری 

ئەو گۆڕانە  و    ٢٠٠٣لە دوای ڕووخانی ڕژێمی پێشووی عێراق لە ساڵی    .هەورامییە  –گۆران  
شەبەکەکانیش کە    ،وبە هێز بو   دااڵی شیعە لە عێراقی کە بەسەر عێراقدا هات کە بسیاسییە
شیعەن  زیاتر  نیوەیان مەزهەبی  بە  ناسنامەیەکسەر  بەرەو  شیعەگەری،  کە    ی  دەچن 

نجی  اوەک دیارە ئەم هەوڵانە ئام  ی سوننە جودا ببنەوە.رد وکزۆرینەی  لە    و   ەخۆ بێتبسەر
لەسەر    ، بەڵکو ن نەک هەر کوردشەبەکەکان    بە مێژوو و زمان بەڵام  ،  یان لە پشتەوەیەسیاسی
 هاتوون. ماڵوێرانی و مەرگەسات ری ڕاگواستن وونیان دوچاکوردبو

باسە ڕ  دالەم  لە  دەدەین  زماهەوڵ  پرسە    کۆمەڵایەتییەوە  –نەوانی  ووی  ئەم  بۆ  شیکردنەوە 
بکەین پێشدازمانییە  لە  پێوەبەپێ و  ناسێنین  ەدشەبەکی    شێوەزاری  ؛    و   کۆمەڵایەتی  رە ی 

کەدە   شێوەزارەکەیان  تنیشانیدەس   یشنەتەوەییەکان کوردییە، شێ   کەین  زمانی  وەزارێکی 
ەزارەکە کە لە ڕابردوودا چی  ی شێوومێژوشەبەک و    مێژوو و جوگرافیایڕوونکردنەوەی  لەگەڵ  

چۆن    شی پاشەڕۆژی  و   چ دۆخێکی زمانیدایە   ئێستاش ئەم شێوەزارە کوردییە لە  ،پێ نووسراوە
  .دەبێت

   شەبەک، جوگرافیا و مێژوو
ئەتنیکیگروپشەبەکەکان   فرە  نەتەوەفرە  دینی،  –  ێکی  بە  و  زۆرینەیان  بەڵام  مەزهەبن، 

کوردنە شێوەزارێکی  بە  و  کوردن  زاری    یتەوە  بە  سەر  کە  دەکەن   –گۆران  کوردیی  قسە 
و    هەورامییە. تورکمان  هەندێک  بەڵام  کوردن  زۆرینە  بە  شەبەک  کۆمەڵگەی  هەرچەندە 

لە خۆ  زۆرینە شیعەن.    عەرەبیشیان  بە  هەیە،  سوننەیان  و  شیعە  لەم  گرتووە،  شەبەکەکان 
جارسەردەمە چەندین  ناسنام  دا  شێواندنی  ڕژێمی    ەل   بەتایبەت   هاتوون،   ەدوچاری  لایەن 

عێراقەوە نەتەوەیی دوچاری    پێشووی  بۆ    .هاتوون  شپاکسازیی  هەر  داماڵینی  ئەمڕۆش 
شەبە لە  کوردی  و  ناسنامەی  سەربەخۆ  زمانێکی  بە  بکرێت  شەبەکی  دەدرێت  هەوڵ  کەکان، 

نەبێت. کوردی  زمانی  شێوەزارێکی  باسە،    چیدی  ئەم  ڕوونکردنەوەی  هەوڵ  بۆ  بەشە  لەم 
   بدەینەوە. شەبەکەکانجوگرافیا و مێژووی  ئاوڕێک لە یر بە کورت ین زۆدەەد

باکو لە  ڕۆژهەڵاتی  شەبەکەکان  کۆمەڵشاری  وری  گوندێمووسڵ  لەە  نەینەوادا   كیان  دەشتی 
قەزای مووسڵ و  لە  نیشتەجێن، کە ئەمانەن:    مووسڵ  چەند قەزایەک لە پارێزگایهەیە و لە  

ناح  یەیحەمدانای  لە قەز  گوندیان هەیە،  ٢١ناحیەی بەعشیقە   و  و  و کەڵەک  نەمروود  یەی 
هەیە  ٢٤  حەمدانییە تو    گوندیان  قەزای  واتە  ٢تەنیا    لکێف لە  هەیە،  سەرجەم    گوندیان 

ئەم کۆمەڵە گوندە کەوانەیەک بە دەوری شاری مووسڵ  گوند دەبن.    ٤٧  ژمارەی گوندەکانیان
  یجلە وباری دودەگاتە ڕ  لە ڕۆژهەڵات دەست پێ دەکات تاکە لە ڕووباری خازرەوە    پێک دێنن

گەڕەکێک    .(٩:  ٢٠١٥عەبدوڵلا،  ) چەند  لە  مووسڵیش  شاری  ناو  لە  کە  لەوەی  بێجگە  ئەمە 
بۆ کار و    دیارە هەر لە گوندەکانی خۆیانەوە  ێکی دانیشتوانی شەبەکی هەیە، کە وەکگروپ

یدی و کاکەیی و  زێئ  ،لە دەوروبەری شەبەکەکان  .ژیان ڕوویان لە شاری مووسڵ کردووەبژیوی  

کرباجۆ دەژین،  مەسیحی  و  و  ان  کورد  دانیشتوانی  سروشتیی  درێژبوونەوەیەکی  ئەمانەش  ە 
 جوگرافیای کوردستانە لە ڕۆژهەڵات و باکووری پارێزگای مووسڵ.  

ئێستا  تا  شەبەک  ژمارەی  بە  باوە  سەبارەت  جێگەی  ڕەسمیی  کە    ڕپێکراوئامارێکی  نییە 
ب ئاشکرا  شەبەک  تەواوی  زیات  ؛ کاتژمارەی  هەیە  سا  رئەوەی  لە  لە    ١٩٢٠ڵی  خەمڵاندنە. 

لە   ١٩٦٠هەزار دانراوە. لە ساڵی    ١٠لایەن وەزارەتی دەرەوەی بەریتانیا ژمارەی شەبەک بە  
هەزار دانراوە، دواتریش بەپێی ئامارەکانی  ١٥لایەن حکومەتی عێراقەوە ژمارەی شەبەک بە 

:  ٢٠١٥،  ی پێشووە هەمان سەرچاو)ەس بووەهەزار ک  ٨٠ژمارەی شەبەک    ١٩٧٧عێراق لە ساڵی  
متمانەپێکراو نییە، بەتایبەت دوای    یەسمیڕلە دوای ئەم ئامارە هیچ ئامارێکی دیکەی  .(١٧

شارەکانی    یداگیرکاری بۆ  شەبەکەکان  ناحیەکانی،  و  قەزا  و  مووسڵ  پارێزگای  لە  داعش 
ەبوونە، جارێکی دی  لەم پەرتەواز  ؛هەرێمی کوردستان ئاوارە بوون و گوندەکانیان چۆڵ کرد

شەبەمژ ڕاستەقینەی  زیادبوونی  ارەی  ڕێژەی  بەپێی  بەڵام  بێنین.  دەست  بە  ناتوانین  ک 
دانیشتوان، دەکرێ خەمڵاندن بۆ دانیشتوانی شەبەک بکرێت، کە ئێستا ژمارەیان زیاتر بووە،  

 کەس بدات.  هەزار ١٥٠هەزار هەتا  ١٠٠ڕەنگە ئێستا خۆی لە 
کۆمەڵێک بۆچوونی    ؛ن بۆ دەشتی مووسڵاشەبەک و مێژووی هاتنیو بنەچەی    ئەسڵلە بارەی  

بەڵام    ؛جیاواز هەیە، کە باسکردنی هەموو بۆچوونەکان لە دەرەوەی چوارچێوەی ئەم باسەیە
ڕۆژهەڵاتی   لە  گۆرانەکان  ناوچەی  بۆ  دەگەڕێنەوە  شەبەکەکان  کە  ئەوەیە  زاڵ  بۆچوونی 

ناوچەیەک ککوردستان   هەو  ەە  و  کرماشان  نێوان  کە لە  هەرێمە  ئەو  شوێنی    رامان، 
ئەم زارە شەبەکەکان بە شێوەزارێکی ، کە ئێستا ییارسانە بە زاری گۆران  سەرهەڵدانی دینی

ئەوەی ئاشکرایە هەتا کۆتایی سەدەی سیازدەمی میلادی لەو هەرێمەی    .قسە دەکەن  کوردییە
هاتووە.  شەبەک نە   وەک  ێکی ئەتنیکیگروپناوی    اەکاندی ئێستای شەبەک لە سەرچاوە مێژووی

 ئەو سەردەمە هێشتا نەهاتوون بۆ دەشتی مووسڵ.  ەیە کە شەبەک هەتاگئەمە بەڵ
سدیق  زرار  دوکتۆر  لایەن  لە  نوێ  توێژینەوەیەکی  بە    تۆفیق  لە  شەبەک،  مێژووی  لەبارەی 

  و وونتر و بە بەڵگەی مێژوویی لە سەرچاوە مێژووییەکاندا ڕوونی دەکاتەوە کە لەڕشێوەیەکی  
کە    «ئەبو محەمەدی شەنبەکی»اوە بە ناوی  پایەبڵند کر  ی سۆفییەکیئاماژە بە ناو  ە ناوچەی

لە سەدەی یازدەمی میلادی ژیاوە. هەر لە سەرچاوەکاندا ئاماژە بە ناوی هۆزی شەنبەکیش  
واتە هۆزی شەنبەکی لەم سەروبەندە لەو ناوچەیە هەبووە، بەڵام دیار  «الشنبکية»کراوە    .

تەواوەتی کەی هاتوو بە  ئەو هۆزە  بۆ دەشتینییە  دوو    ن  لە سەرچاوە  مووسڵ.  دواتر  سەدە 
مێژووییەکاندا، جارێکی دی ناوی شەنبەک هاوشان لەگەڵ ناوی هۆزی داسنی و دونبوڵی سەر  
هەڵدەداتەوە، ئەمجارە لە دەڤەرێک لە ڕۆژهەڵاتی مووسڵ لە دەشتێک لە نێوان شاری مووسڵ  

ەبەک  ناوی هۆزی ش  دەی شازدەمو ئاکرێ، کە ئەمڕۆ ئەم دەڤەرە زێدی شەبەکەکانە. لە سە

بەرچاو دەکەوێت، ئەمجارە بە کرتاندنی دەنگی    دالە بەڵگە ڕەسمییەکانی دەوڵەتی عوسمانی
 . (٩٢ -٩٠: ٢٠٢٠تۆفیق، )و بە شێوەی ئێستای شەبەک ناوی هاتووە  «ن»
ی زمانەکەیان و  هەتا ڕادەیەکی زۆر پشتیوانی لێ دەکرێت کە شەبەک بە حوکم   مێژووە ئەم   

نزیکن، بە ئەسڵ بگەڕێنەوە بۆ    ەوە(ئەهلی هەقان کە لە یارسان)یدینی   یابونەریت دهەندێک  
  ئەو ناوچەیە و دواتر لەبەر هەر هۆکارێک بێت لەوێوە کۆچیان کردووە بۆ باشووری کوردستان

وونە  ئەوەی زیاتر ئەم بۆچ  لە ڕۆژهەڵاتی دەشتی مووسڵ )نەینەوا( گیرساونەتەوە.  و  هاتوون
ە شەبەک نزیکن، ئەوانیش هەر لە  انیش کە بە زمان و دین لکڕاست دەکاتەوە، کاکەییە  پشت

بۆ  گۆرانەکانەوە  شێوەزارێکی    ناوچەی  بە  ئەوانیش  کردووە،  کۆچیان  کوردستان  باشووری 
 ن ماچۆ.ێهەورامی دەدوێن کە پێی دەڵ –گوران 

ن لە ناوچەیەکی کوردستانەوە  كی کورد بووێشەبەکەکان وەک بە مێژوو دیارە کە ئەوان هۆز
بە  وهات هەروەها  دی،  ناوچەیەکی  بۆ  دانەبڕاوی  ون  بەشێکی  هەر  دابونەریتیش  و  زمان 

بوون، هێشتا    ککۆمەڵگەی کوردن. لە سەروبەندی هاتنیان بۆ ئەو ناوچەیە ئەوان تەنیا هۆزی 
ئەو   هێشتا  واتە  نەبوون،  تورکمان  و  عەرەبی  دیکەی  هۆزی  بە  ئەتنیگروپتێکەڵ    –کیە  ە 

لە ناو  ە دینییە  گروپ   ئەو  نەبووە، بۆیە لە چەند سەدەی دواتر  دینییە لە نێو شەبەک دروست
 . کۆمەڵگەکەیان پێک دێت
کە  سەرچاوەکانیش  لە    لە  لە  ئەوروپییەکانەوە  ڕۆژهەڵاتناسە  ناوەڕاستی  لایەن  و  سەرەتا 

بیستەم   کسەدەی  ناوچەکەیان  سەردانی  کە  ئەوانەی  تایبەت  بە  یان نووسراون،  ردووە، 
توێژی بە شەبەک  و منسەبارەت  لایارد  هینری  وەک  و ڤلادیمێر  ەوەیان هەبووە  ارک سایکس 

هیچ گومانیان لەوە نەبووە کە    مینۆرسکی و ئەنستاس ماری کەرمەلی و پیوتەر لێرخ، .. تاد
کوردن. دابونەریت  و  زمان  بە  هەمیشە    شەبەک  شەبەک  کە  دەبێتەوە  ڕوون  لێردەا 

کو سەرەیردیناسنامەیەکی  لە  دواتر  بەڵام  هەبووە،  ئامانجی  تان  بۆ  بیستەم  سەدەی  اکانی 
بشێوێندرێت  س ناسنامەیان  دراوە  هەوڵ  نووسەرێک  چەند  و  حکومەت  لایەن  لە  لە  و  یاسی 

   ن.ێکورد دابڕ
تورک   بە  شەبەکەکان  تورکیا  لایەن  لە  عێراقەوە  بە  مووسڵ  ویلایەتی  لکاندنی  دوای  لە 

بانگەشەی ئەوەی  بۆ  بک  انئەوەی  دانراون  ویلای  ەنپێ  زۆرینەی  لە ە کە  تورکن.  مووسڵ    تی 
ساڵی   لە  بەعسییەکان  ئەوەی  دوای  لە  هەوڵی    ١٩٦٣عێراقیش  ئەمجارە  حوکم  سەر  دێنە 

لە   بەعس  ڕژێمی  ڕووخانی  دوای  تەنانەت  بەرنامەیە  ئەم  کە  دەدرێت،  بەعەرەبکردنیان 
 . ( ١٥-١٤ :٢٠١٥ ،عەبدوڵلا)ش هەر بەردەوامەیعێراق، هەتا ئەمڕۆ

بۆ گۆڕینی ناسنامەی نەتەوەیی   لەم دوو هەوڵە  ێراق یا و عکی توروەک دیارە هەردوو حکومەت
دەدرێت    شەبەک ئێستا هەوڵ  مانەوە، بەڵام  کورد  بە  نەبوون، شەبەکەکان هەر  سەرکەوتوو 

 ێکی ئەتنیکی سەربەخۆ و چیدی کورد نەبن. گروپ شەبەک بکرێت بە 

سەردەم لە  کە  عێراقشەبەکەکان  پێشووی  ڕژێمی  ئەسڵ  ،ی  بە  ئەوەی  لەبەر   ،کوردن  هەر 
هاتوون دەربەدەری  و  ڕاگواستن  عێراقڕژێم.  دوچاری  پێشووی  ه  ی  ئەو  کە  دەیویست  ەرێمە 
هەر بۆیە    ؛اکووری ڕۆژهەڵاتی مووسڵ تەعریب بکاتئەوان لێی نیشتەجێن لە ڕۆژهەڵات و ب

لە نیشتەجێبوونیان  و  کوردبوونیان  بەهۆی  ناوشەبەکەکان  ڕژێم  ەیەچم  لایەن  باجی  ەوە  لە 
ووی عێراق سەدام حوسێن  سەرۆکی پێشمانی تایبەتی  بە فەر  ١٩٧٧لە ساڵی    قورسیان داوە.

بڕیار درا شەبەک بە نەتەوە بکرێن بە عەرەب و لە هەموو دامودەزگاکانیش هەر بە عەرەب  
ساڵی   ئاماری  لە  بکرێن.  شەب  ١٩٨٧تۆمار  لە  داوا  بەعس  بە ڕژێمی  یان  دەکات  ەکەکان 

خۆیان بە کورد تۆمار کرد، بۆیە لە    یشەبەکەکانشعەرەب یان بە کورد خۆیان تۆمار بکەن،  
بە  و  دەردەکات  ڕاگوێزانیان  و  گوندەکان  وێرانکردنی  بڕیاری  بەعس  ڕژێمی  ئەوە  دوای 

ساڵانی   لە    ١٩٨٩  –  ١٩٨٨درێژایی  وێرانکردن   ٢٢زیاتر  شاڵای  بەر  شەبەکەکان  ئاوایی 
ئوردوگا  ؛ەکەوند بۆ  ڕادەگوێزرێنەوە  هەزار خێزانیش  لە سێ  دەشتی    زیاتر  زۆرەملێیەکانی 

د لەوێ  چەمچەماڵ.  و  بازیان  و  پاپیزی  هەریر  لە  تا  درا   ١٩٩١ەمێننەوە  پێ  ڕێگەیان 
بۆ   بگۆڕن  خۆیان  نەتەوەی  مەرجێک  بە  خۆیان  نیشتەجێی  شوێنی  و  ماڵ  سەر  بگەڕێنەوە 

دیوانی سەرۆ ئەوە  دوای  ڕێکعەرەب.  لە  عێراق  کۆماری  ڕێگەیان   ١٩٩٠-١١-٤ەوتی  ککایەتی 
 .(٢٢)هەمان سەرچاوەی پێشوو:  انیبگەڕێنەوە سەر زێدی خۆ پێ دەدات

توێژینەوەیەکی   لە  برونێسن  فان  مارتن  هۆڵەندی  شەبەک  کوردناسی  بە  لەبارەی  ئاماژە 
و   دینی پەیوەندی  ڕێوڕەسمی  دەدات  ینزیکی  عەلەوی  و  کاکەیی  و  دەڵێت  شەبەک    :و 

بەشە   و  شافعین  سوننی  بەشێکیان  موسڵمانن  دین  بە  و  زشەبەکەکان  شیعەن  ۆرەکەیان 
هەیە، جیاوازیان  شیعەی  بیروباوەڕی  و    هەندێک  قزڵباشییە  سۆفیی  تەریقەتێکی  وەک 

ەسمی دینی  ڕکۆمەڵێک ڕێورەسمی تایبەتی خۆیان هەیە، بە باوەڕی مەزهەبی و هەندێک ڕێو
پلەبەند و  پێکهاتە  دیو  پیاوانی  و  ی  کوردستان  باکووری  عەلەوییەکانی  کوردە  لە  ینی، 

 Bruinessen,1998: 185)  رلییەکانی باشووری کوردستان و ئێزیدییەکان نزیکناکاکەیی و س
بەڵام بەم دواییە بە هۆی کاریگەریی شیعەی عێراقی، شەبەکە شیعەکان زیاتر بەرەو    .(196-

ئە شەبەکەکان  نێو  لە  بۆیە  هەر  چوون،  ئیمامی  کە  شیعەی  دەکەن  ئەوە  بانگەشەی  وانەی 
ەربەخۆن، زیاتر لە لایەن شەبەکە شیعەکانە، کە ئەوەش  سشەبەک کورد نین و نەتەوەیەکی  

)چاوپێکەوتن لەگەڵ ئەمجەد جومعە،  هۆکاری سیاسییە و زمانەوانی و مێژوویی نییە  دیارە بە
٢٠٢٠) . 

 ەبەکی شێوەزارێکی زمانی کوردییە  ش
نەتەوەیەک بانگەشەی  بانگەشەی ئەوانەی  کاتدا  هەمان  لە  دەکەن  شەبەک  بۆ  سەربەخۆ  ی 

ی لەگەڵ  ەربەخۆش بۆ شەبەکی دەکەن، ئەو پەیوەندییە لەهجەییەی کە شەبەکسزمانێکی  

گۆران   کوردیی  باکووری    -زاری  سەربەخۆی  زمانێکی  وەک  و  دەیپچڕێنن  هەیەتی  هەورامی 
 ڕۆژئاوای زمانە ئێرانییەکان دەیناسێنن. 

پێکهێنەرێکی   لە  زمان  دەگێڕێت  یەکلاکەرەوەش  ڕۆلێکی  و  نەتەوەیە  سەرەکیی 
ە کە بە زمانێکی تایبەت  گروپ نکردنی ناسنامەی نەتەوەیی ئەو کەسە و یان ئەو  ادەستنیش

شێوەزارێکی   شەبەکی  بنەڕەتێک  چ  لەسەر  کە  بکرێ  دەستنیشان  گرنگە  بۆیە  دەکەن،  قسە 
نییە.زم سەربەخۆ  زمانێکی  و  کوردییە  ئ  انی  ئەو  بە  تەنانەت  شەبەکیان  کە  ەوروپییانەش 

ەتی ئەو زمانە بووە کە شەبەكەکان قسەیان پێ کردووە.  ڕکورد داناوە هەر لەسەر هەمان بنە
کۆمەڵایەتییەوە شرۆڤە بکەین کە    –هەوڵ دەدەین ئەم بابەتە لە ڕووی زمانەوانی  لەم بەشە  

زمان و  کوردییە  زمانی  شێوەزارێکی  شەبەکی  سەربەخۆ بۆچی  ڕوونی    ێکی  هەروەها  نییە، 
 ووە. بکێشەی ناسنامەی بۆ پەیدا  کەکەینەوە کە بۆچی شەبەد

 یەوە زازا لە دیدی ڕۆژهەڵاتناسی  –زاری گۆران 
وەک ئاشکرایە شێوەزاری شەبەکی لە نێو دابەشکردنی زارە کوردییەکاندا لە ڕووی پێکهاتی  

گۆران   کوردیی  زاری  بنزارێکی  سەدەی   –زمانەوە  ماوەی  لە  کوردییە  زارە  ئەم    هەورامییە. 
مشتوم بەردەوام  ڕۆژهەڵاتناسان  لای  لڕ ڕابردوودا  هەموو  سەر  ەی  بە  زارە  ئەم  کە  بووە 

بنزارەکانییەوە وەک هەورامی و ماچۆ و شەبەکی و زازاکی،.. زار و شێوەزاری زمانی کوردی  
بەم   ئاماژەیان  کە  ئەو سەرچاوانەش  پێشترین  لە  زمانێکی سەربەخۆن،  بەڵکو چەند  و  نین 

ە سەرەکییە کوردییە  ربۆیە هەر لەو ساوە ئەم زا  ؛ڕۆژهەڵاتناساندا بووە  باسە دابێت لە کاری
هەمو ئەدەببە  لە  بنزارەکانییەوە  زمانێکی  و  چەند  وەک  ئەوروپیدا  ڕۆژهەڵاتناسیی  یاتی 

کرا جودا  کوردی  زمانی  لە  و  ناسێندران  ئەم  تەنەوسەربەخۆ  کە  ئەوەی  بەهانەی  بە  وە، 
زارە لەگەڵ  زمانی  ڕیشەی  زارە  ئەو    کۆمەڵە  سەر  دەچێتەوە  و  جیاوازە  دی  کوردییەکانی 

    باکووری ئێران نیشتەجێن. زمانە کە ئاخێوەرانی لە دەوروبەری دەریای خەزەر لە ەکۆمەڵ
ساڵی لە  کە  بدرێ  مینۆرسکی  توێژینەوەیەکی  بە  ئاماژە  دەکرێ  ڕووەوە  بڵاوی    ١٩٤٣  لەم 

اوچەی دەریای خەزەرەوە کۆچیان  کردووەتەوە بە ناوی )گۆران( و پێی وایە گۆرانەکان لە ن
نەکانی ئەو  ئێستایان لە ڕۆژاوای ئێران، چونکە زمانەکەیان لە زما  ی کردووە بۆ ئەو ناوچەیە

دوای ئەوە دەیڤید مەکەنزی توێژینەوەیەکی  .  (Minorsky, 1943: 75 -103)  ناوچەیە نزیکە 
ساڵی   لە  کتێب  بە  هەورامی  هە   ١٩٦٦لەبارەی  وایە  پێی  و  کردەوە  زارە بڵاو  لە  ورامی 

ڕووی    دەریای زمانی کوردیدا، له  ەک وایە لە نێویکوردییەکانی دیکەوە دوورە و وەک جەزیرە
زارێکی   تایبەتمەندیی  ڕووەوە  زۆر  لە  زمانەوە  وشەسازیی  گەشەکردنی  پرۆسەی 

 . (3iMackenze :1966,)  کۆن)ئارکایک(ی ئێرانی ناوەندی تێدایە
نووسینەک ژێر کاریگەریی  لە  بانگەشە هاتە  دواتر  و بۆچوونەکانی ڕۆژهەڵاتناسی هەمان  ان 

ڕۆ  نێو چەند  ئەوان  پێودانگی  هەمان  بە  و  زارە  ئەم  ئاخێوەری  ئاخێوەرانی  شنبیرێکی 

گۆران   بنزارەکانی  بۆ  بانگەشەیان  هەمان  شەبەکی  و  زازاکی  و  دووبارە    –هەورامی  زازا 
کە گۆران    کردەوە،  نابێ  وایە  پێیان  زارێک  -ئەوانیش  زمانێکی  زازا  بەڵکو  بێت،  کوردی  ی 

تەنیا   باسە  لەم  بە  ئسەربەخۆیە.  دەدەین،اماژە  شەبەکی  نووسەرانی  لە  عەباس   یەکێک 
ساڵی   لە  کە  شەبەکی    ٢٠١٦سوڵتان  لە    –فەرهەنگێکی  کردووەتەوە،  بڵاو  ئینگلیزی 

پێشەکییەکەیدا لە باسی ئەسڵی شەبەک و زمانەکەیان، ڕەتی دەکاتەوە کە شەبەک کورد بن  
زمانێکو   بەڵکو  نییە،  کوردی  زمانەکەشیان  وایە  پێی  زمانە    ی هەروەها  سەربەخۆی 

وسی زمانەکەش ئەلفوبێی لاتینی بە کار هێناوە کە  ئێرانییەکانی باکووری ڕۆژاوایە. بۆ ڕێنو
بۆ ئەوەی ئەم    .( Sultan,2016:13-14)پێی وایە ئەمە باشترین ئەلفوبێیە بۆ زمانی شەبەکی

لە    ەستی شی بکەینەوە، پێویستە سەرنجێکی ئەو پێوەرانە بدەین کزانشێوەیەکی  باسە بە  
 بۆ جوداکردنەوەی زار لە زمان کاری پێ دەکرێت.    کۆمەڵایەتیدا - زمانەوانی

 ێوەرەکانی جوداکردنەوەی زار لە زمان پ
زمانەوانی پێوەری  کۆمەڵێک  جوداکردنەوەیە  ئەم  نازمانەوانی  بۆ  لێرەدا    و  کە  دانراون، 

 :باس دەکەینگرنگترینیان 
  ەزمان، واتە ئەگەر ئەو دوو شێوەزمانە لەو : لەیەکگەیشتن و لەیەکنەگەیشتنی دوو شێیەکەم

یەک گەیشتن ئەوە دوو زاری زمانێکە و ئەگەر لە یەکیش نەگەیشتن ئەوا دوو زمانە. زۆربەی  
کار   بە  پێوەرە  ئەم  دەکەن  زازاکی  و  و شەبەکی  هەورامی  بۆ  زمان  بانگەشەی  کە  ئەوانەی 

وەری کوردیی ناوەند لە یەک  ێزازا لەگەڵ ئاخ  -نن کە ئاخێوەرانی ئەم شێوەزارانەی گۆراندێ
ە دوو زمان بن نەک دوو زار. ئەم پێوەرە لە زمانەوانی بۆ  تێ ناگەن، هەر بۆیە دەبێ ئەمان

جوداکردنەوەی زار لە زمان بە هیچ شێوەیەک پێوەرێکی سەرکەوتوو نەبووە، چونکە هەندێک  
ی  جەرمەنییەکان  ەدوو زمانن و لەیەکگەیشتنیش لە نێوانیاندا هەیە، لە زمان  زمان هەیە کە

یان زمانە هیندییەکان وەک ئوردو و هیندی، یان    دانمارکی  نەرویجی ووەک سوێدی و    باکوور
لە زمانە سلاڤییەکان وەک چیکی و سلۆڤاکی، لە زمانەکانی باشووری ڕۆژهەڵاتی ئاسیا لە 

ە یەک  ل( و لاوی )لاووس(،.. لە نێوان ئەم زمانانە هەتا ڕادەیەک  نێوان زمانی تای )تایلاند 
دوو بە  سەر  هەموو  زمانانە  ئەم  کە  هەیە،  جیاوازن  گەیشتن  نەتەوەی  دوو  و  لە  زمان   ،

بەرانبەر ئەمە زمانی ماندەرین )چینی( کۆمەڵێک زاری هەیە کە زۆر بە زەحمەت لە یەک  
  .نە هەموو بە چەند زاری زمانێک دادەنرێنتێدەگەن و یان هەر لە یەک ناگەن، کەچی ئەما

عەرەبییەکا لە نزارە  مەغریبی  وەک  لە    یش  عەرەبێک  لەگەڵ  عەرەبی  نیشتمانی  ڕۆژئاوای 
ڕۆژهەڵات لە یەک تێ ناگەن، بۆیە زمانەوانان هاتوونە سەر ئەو باوەڕە کە نابێ ئەم پێوەرە  

 ڕاست و گونجاو بێت بۆ ئەم مەسەلە زمانییە.  
وەزمانە لە  ێن وەکیەکی پێکهاتەی دوو شێوەزمان لە یەک، واتە ئەو دوو ش: نزیکی یادووەم
وشەسازی و دەنگسازی دەچنەوە سەر  ئاستەکانی زمانەوە وەک ڕستەسازی و ڕێزمان و  ڕووی  

ڕووی پێکهاتەی    یەک و لە یەک نزیکن. ئەم پێوەرەش کێشەی هەیە چونکە هەندێک زمان لە
لە تەواوێک  وشەوە  فەرهەنگۆکی  و  ئوردو  زمان  و  هیندی  نێوان  لە  وەک  نزیکن  یان    ،یەک 

و   فارسی و  یجی  ونەرسوێدی  لەگەڵ  ناوەند  کوردیی  یان  و    دانمارکی،  ڕێزمان  ڕووی  لە 
ئەم زمانانە لە ڕووی پێکهاتەی زمانییەوە لە یەک  ...    ،پێکهاتەی ڕستە تەواوێک وەک یەکن

زمانن.   و  دانانرێن  زار  بە  و  زمانەواننزیکن  پێوەرە  نەئەم  پێوەرێکی  و  ییانەش  شیاو 
زمانەوانان پێیان وایە جوداکردنەوەی زار لە    ان، بۆیەمزار و زنەگونجاوە بۆ جوداکردنەوەی  

کولتوورییە   و  سیاسی  و  کۆمەڵایەتی  پرسێکی  و  زمانەوانییەکانە  پێوەرە  دەرەوەی  لە  زمان 
(Chambers & Trudgill, 1998: 4-5  .)پ بە  کە  دەکەن  ئەوە  ێوەرە  پێشنیازی 

 .کان ئەم مەسەلەیە یەکلا بکرێتەوەکۆمەڵایەتییە
دوو شێوەزمان سەر بە  لەم پێوەرە کۆمەڵایەتییە نازمانەوانییە،  یەتی.  کۆمەڵا  یپێوەر  :سێیەم

لە و  زمانێکن  نزیکن  کۆمەڵە  هاوڕیشەن،  یەک  پەیوەندیی    و  کۆمەڵێک  ئاخێوەرانی  بەڵام 
کولتوورێکی   و  نەتەوە  و  مێژوو  وەک  دەدات  گرێ  یەکەوەیان  بە  و  هاوبەش  هاوبەش 

ە سەر بە یەک مەسەلەی نەتەوەیی  وی سیاسییەوو واتە لە ڕ  ،مەسەلەیەکی سیاسیی هاوبەش
و   خاک  هەیە.  ش پێکەوەو  هاوبەشیان  چارەنووسی  زارە    یەک  ئەو  ناسنامەی  پێوەرە  ئەم 

 دەستنیشان دەکات کە سەر بە کام زمانە. 
گشتگیرتر بۆ زار دەکات،   مبریج پێناسەیەکی هەر لەم ڕوانگەوە ئینسکلۆپێدیای زمانناسی که

  بێ زاریچ زمانێکیش به، هزارێک پێک هاتووه  ڵهکۆمه  ەکات: زمان له دبەم شێوەیە پێناسەی  
یه  هه ڵکهخه ڵهو کۆمهڵ ئهگهشی لهیی هاوبهعریفهفتاری زمانی و مههڕڵێک کۆمه . زار،نییه

و زارە ئه  دیاری بکرێت که  و زمانهشدا ئهپێ   بێ لهده  ، بۆ دیارکردنی زارکە قسەی پێ دەکەن
دەگەڕێتەوەۆب لهی  زمانه.  ههو  بۆی  دا  زارێک  بێژەکردن  له  یهههر  وشه  ڕووی  کانی  و 

ک  ڵ یهگهله  وهسازی و ماناناسی و پێکهاتی ڕستهڕسته  سازی ونگسازی و وشهنگی و دهرههفه
 . (Hogan, 2011:254) جیاواز بن

لەسەر زمان    ئەگەر  و  زار  ئاسانی  بە  دەکرێ  بڕۆین  پێوەرە  و  لئەم  بکرێنەوە  جودا  یەک  ە 
ارکی لە یەکیش  دانمنەرویجی و ەرە دەکرێ بزانین بۆچی سوێدی و پۆلێن بکرێن، هەر بەم پێو 

زار نین، چونکە لە ڕووی مێژوویی و سیاسی و کولتوورییەوە    سێزمانن و    سێتێدەگەن، بەڵام  
و   و    سێرکی  دانمانەرویجی و  سوێدی  و    نزیااجیاو  دەوڵەتی نەتەوەیی  سێنەتەوەن  هەیە 

بە   خۆیان  جیاوازنەتەوەسێ  خەڵکەکەش  بە  و    ی  سەربەخۆ  سێزمانەکانیشیان  ی  زمانی 
لە یەک  دادەنێن. بە نیسبەت زمانی ماندەرینی چینیش کە کۆمەڵێک لەهجەی هەیە    جیاواز

چونکە ئەم زارانە ئاخێوەرانی  هەر بە زارەکانی یەک زمانیش دادەنرێن،  کەچی    تێ ناگەن 
هەزارا درێژایی  و  نبە  مێژوو  خاوەن  نێو    ساڵ  لە  بوون  هاوبەش  چارەنووسێکی  و  کولتوور 

زارەکانیشارستانیەتی چین ئاخێوەری هەموو  بۆیە  بە    یدا،  و سەر  دەزانن  بە چینی  خۆیان 
 یەک زمانی چینین کە زمانی ماندەرینە. 
ت سداکردنەوەی زار و زمان بۆ زارە کوردییەکان بە ڕاهەر ئەم پێوەرە کۆمەڵایەتییەش بۆ جو

زا و  کاکەیی  و  شەبەک  و  هەورامی  چونکە  زارە  دادەنرێت،  ئاخێوەرانی  لەگەڵ  دملی  و  زا 
ناوەند کوردیی  و  باکوور  کوردیی  وەک  دی  نەتەوەی    یکوردییەکانی  یەک  کوردیی خواروو  و 

کولتوور و  مێژوو  کاتدا  لە هەمان  دەکاتەوە،  کۆیان  و یەک مەسەلەی  هاوبەش  هاوبەش  ێکی 
کورد و نیشتمانێکی هاوبەشە کە    مەسەلەیدەکاتەوە کە ئەویش    سیاسی هاوبەشیش کۆیان

هەندێک زاری کوردی لەگەڵ  بە ئاسایی دادەنرێت کە  کوردستانە. هەر لەسەر ئەم بنەڕەتە  
وشە فەرهەنگۆکی  و  وشەسازی  و  ڕێزمان  لە  جیاوازیی  دی  لەم  هەیە،    یانزارێکی  بەڵام 

 ێن.  دادەنر کوردیزمانی  ێکیزارچەند بە  هەر   ئەمانە وانگەوەڕ
گۆران   زاری  و  ناوەند  کوردیی  زاری  نێوان  لە  جیاوازیی  کە  نییە  لەوەدا  گومان  زازا   -هیچ 

زمانە   لەپۆلێنکردنی  زار  کۆمەڵە  هەردوو  چونکە  نین،  ڕیشەیی  جیاوازییانەش  ئەم  هەیە، 
ڕۆژاوا باکووری  زمانی  کۆمەڵە  بە  سەر  ئەمەش ئێرانییەکان  کە  ئێرانییەکانن،  زمانە  ی 

زمانی و وشەسازی و دەنگسازی نزیک  کە هەموو زارەکان پێکەوە یەک پێکهاتەی ڕێ  بەڵگەیە
زازا بە زارێکی ئارکایک )کۆن(    –لەیەک کۆیان دەکاتەوە، بەڵام ئەوەندە هەیە زاری گۆران  

، کە  ییو ئاڤێستا  دادەنرێت کە نزیکی لەگەڵ زمانە ئێرانییە کۆنەکان هەیە وەک پەهلەوی
ە ئەمەش هیچ لە ئەسڵی بابەتەکە  ک  ڕیشەیەکی کۆنتری هەیە لەگەڵ زارە کوردییەکانی دی،

نەتەوەی   کە  دەکاتەوە  کۆیان  نەتەوە  یەک  پێکەوە  هەموو  ئەمڕۆ  زارانە  ئەم  کە  ناگۆڕێت 
زمانی   ئەویش  کە  دەکاتەوە  کۆیان  زمان  یەک  زارێکن  کۆمەڵە  پێکەوە  هەمووش  و  کوردە 

 کوردییە. 
زازا بە کوردی دانەنراوە، ئەمە دیارە ئەوان تەنیا    –ڕۆژهەڵاتناسان زاری گۆران  ئەگەر لای  

بۆ    ەوەی پەتی  زمانەوانییلە ڕوانگەیەکی   زارانەیان کردووە و هیچ حیسابێکیان  ئەو  سەیری 
زمان   یەک  بە  زارانەیان  ئەو  مێژوو  درێژایی  بە  پێکەوە  ئەوانە  کە  نەکردووە  ئاخێوەرانی 

تێکەڵ  هەموو  و  یەکدیان    داناوە  ڕەنگی  و  بوونەوە  نزیک  لەیەک  زارەکان  و  بوون  یەک  بە 
و   کولتوور  و  مێژوو  پێکەوە  ئاخێوەرانی  ساڵیش  هەزار  لە  زیاتر  ماوەی  لە  وەرگرتووە، 
دەکاتەوە   کۆیان  مەسەلەی سیاسی  یەک  پێکەوە  ئێستاش  هەبووە،  هاوبەشیان  نەتەوەیەکی 

 کە مەسەلەی کوردە.  
دەست کاتەوە  لەو  کێشەیە  هیندۆئەم  زمانە  نۆزدەم  سەدەی  کۆتایی  لە  کاتێک  کرد  پێ    –ی 

نزیک لەیەک لە ناو ئێران  ئەوروپییەکان پۆلێن کران و لە ناو ئەم پۆلێنکردنەش زمانەکانی  
و ڕەچاوی    نوانییەکان بوو، پۆلێنکردنەکانیش لەسەر پێوەرە زمانە پۆلێن کران  و دەوروبەری

سەروبەندەش بوو لە توێژینەوەی ڕۆژهەڵاتناسی  پێوەری کۆمەڵایەتی نەکراوە، بۆیە هەر لەم  

و  زمان  و  گەڕ  خرایە  زانستی  دابەشکردنێکی  ناوی  بە  و  ئاراوە  هاتە  دابەشکردنە  ئەم 
هەر   کردەوە  کوردی جودا  لە  لوڕییان  بنەڕەتەش  ئەم  لەسەر  هەر  دابڕی.  لەیەک  زارەکانی 

س فارسی  لەگەڵ  ئێرانییەکان  زمانە  دابەشکردنی  لە  کە  ئەوەی  باشووری  لەبەر  بە  ەر 
زارە  تا  نزیکترە  فارسی  لەگەڵ  دەنگێکی  چەند  چونکە  ئێرانییەکانە،  زمانە  ڕۆژئاوای 

ئیدی دوا ئەوە لە ماوەی سەدەی ڕابردوودا،   ۆژئاوایە.ڕکوردییەکانی دی کە سەر بە باکووری  
هەرچی کوردناس و ڕۆژهەڵاتناسی ئەوروپی هەیە کە باسی ناسنامەی نەتەوەیی کورد و زارە  

و  کو کردووە  کاریان  ئاراستەیە  بەم  زانستی  میتۆدی  ناوی  ژێر  لە  کردبێت،  ردییەکان 
 ناسنامەی زارە کوردییەکانیان دەستنیشان کردووە.  

ئەگەر بگەڕێینەوە بۆ شەبەکەکان وەک لە مێژووەکەیان نیشان دەدات کە بە درێژایی مێژوو  
دەشت لە  نیشتەجێبوونیان  شوێنی  لە  دواتریش  و  خۆیان  زێدی  هەمیشە  لە  مووسڵ  ی 

پێکهاتەیەکی کورد بوون و لەسەردەمی نوێش لەسەر ناسنامەی کوردبوون دوچاری ماڵوێرانی  
  مەسەلەی لەگەڵ کورد خاوەن یەک  ئەمە بەڵگەیەکی ڕوونە کە ئەوان  و مەرگەسات بوونەوە،  

 سیاسین. 

 زاری شەبەکیدا شێوەلە ناسنامەی  و سیاسی  ڕەهەندی مەزهەبی
دی   لە زمانی کوردی ووەزاری شەبەکی  شێ  وەیڕۆلی هەیە لە جوداکردنە   کە  کەڕەهەندێکی 

یەتییە کە  مان پێوەری کۆمەڵابەڵکو هە،  زمانەوانی نییەئەویش  بکرێ بە زمانێکی سەربەخۆ،  
هۆکاری  و  لە    پاڵنەر  مەزهەب  بە  کە  زۆرینەی شەبەک  هەیە، چونکە  سیاسیی  و  مەزهەبی 

ئەم ڕەهەندە بووە بە خاڵێکی لاواز   .سوننین  شیعە نزیکن لەگەڵ زۆرینەی کورد جیاوازن کە
شەبەک لە  بەشێک  شیعەکانکە  وەک    ە  و  بکەن  سەربەخۆ  زمانێکی  و  نەتەوە  بانگەشەی 

بناسرێن،   کورد  لە  جودا  سەربەخۆ  دینی  شەبەکە  کەمینەیەکی  بەرانبەردا  لە  بەڵام 
ق ۆ لە عێرابە تایبەت لە ژینگەیەکی سیاسی وەک ئەمڕسوننییەکان ئەم بانگەشەیە ناکەن،  

، تەنانەت لە نێوان عەرەبی عێراقیش  سیاسیی تونددانەکی  یکە شیعە و سوننە لە ململانێ
دو بە  بوون  سوننە  و  بەرانبەر  شیعە  و  لەتەوە  لە  بە  و  هۆکار  هەمان  بۆیە  وەستاون،  یەک 

و  چوارچێوەی نەتەوەیەکی وەک کورد کە ناسنامەیەکی نەتەوەیی یەکگرتووی بەهێزی نییە،  
نییە،    یەکگرتووی زمانێکی   عەرەبیشی  زمانی  وەک  نێوان  بەهێزی  پەیوەندیی  هەروەها 

  ،ەوشە سیاسی و زمانییەلەم ڕبۆیە  هێز نییە،  ئاخێوەری زارەکانیش پەیوەندییەکی پتەو و بە
سەلبی  کاریگەرییەکی  داجیاوازیی مەزهەبی لە دیارکردنی ناسنامەی نەتەوە و زمان هۆکاری
 دەبێت.
بەرنامە  وەک   ئێزییەهەمان  هەیە،  بۆ  زۆرینەی  کانیش  لەگەڵ  دین  لە  جیاوازیی  هۆی  بە 

ئیتنۆ   گروپێکی  وەک  دەدرێ  هەوڵ  بناسێنن    –کورد،  خۆیان  کورد  لە  جودا  ئەمە  دینیی 
 .رمانجی( دەدوێنوکوردیی باکوور )ک  هەرچەندە کە ئێزدییەکان بە زمان بە زاری

تدارانی عێراق هەوڵ  یە، دەسەڵاهە  سیاسییان  و ڕەهەندی  دیارە ئەمانەش کۆمەڵێک ئامانج 
بوونی کورد لە پارێزگای مووسڵ کەم بێتەوە، ڕژێمی پێشووی  دەدەن بە هەر شێوەیەک بێت  

شەبە سیاسی  ئامانجی  هەمان  بە  ڕاگوێزعێراقیش  خۆیان  ناوچەی  لە  دووری  کەکانی  و  ا 
بازیانخس و  چەمەچەماڵ  و  هەریر  بۆ  ئەوە  تنەوە  و  بۆ  کورد  دانیشتوانی    جوگرافیای ی 

شارکوردستان   بکات  یلە  بچووک  بکرێتمووسڵ  کورد چۆڵ  لە  ناوچەکە  و  کە  ەوە  دواتریش   ،
پێدرا   تۆمار ڕێگەیان  خۆیان  عەرەب  بە  کە  بوو  مەرجە  بەو  خۆیان  زێدی  سەر  بگەڕێنەوە 

 بکەن.
لەبەر تیشکی ئەم ڕوونکردنەوەیە، دەتوانین بڵێین بەپێی پێوەرە کۆمەڵایەتییەکان، شەبەکی 

بنزا هەموو  دیک و  ل  –گۆران    ەیرەکانی  زمانەوانییەکانیان  جیاوازییە  سەرەڕای  ەگەڵ  زازا، 
 . نشێوەزارێکی زمانی کوردیزار و چەند  ،زارە کوردییەکانی دی

 شەبەکی، شوێنی لە نێو زارە کوردییەکاندا 
ی  گۆرانزاری شەبەکی لە هەموو ئاستەکانی زمانەوە وەک ماچۆ بە بنزارێک یان شێوەزارێکی 

شەبەکی  دادەنرێت  هەورامی  - ناوی  کوردییەکان،  زارە  دابەشکردنی  لە  هەرچەندە  ئەمە   ،
گۆران بنزارێکی  باجە  یوەک  بە  زیاتر  بەڵکو  دوا  ڵانەهاتووە،  لە  تەنیا  هاتووە،  ناوی  نی 

کتێبی   لە  زارەکان  دیالێکتەکانی»دابەشکردنی  و  کوردی  فوئاد    « زمانی  دوکتۆر 
بنزارێکی   وەک  شەبەکی  ناوی  گۆرحەمەخورشیددا،  هاتووەزاری  : ٢٠١٨  حەمەخورشید،)ان 

٤٠) . 
خۆی هەیە و لەگەڵ بنزارەکانی    ی هەورامی تایبەتمەندی  -شەبەکی وەک شێوەزارێکی گۆران  

دیکەی گۆران جیاوازە، تێکەڵ بە وشەی عەرەبی و فارسی و تورکی بووە، ئەمەش بە هۆکاری  
د لە  دەشتاییە  شوێنێکی  کە  نیشتەجێبوونیانە  شوێنی  بە  شەجوگرافی  مووسڵ)نەینەوا(،  تی 

عەرەب و تورکمان دەورە دراون، بۆیە شێوەزارەکەیان تێکەڵ بە وشە و زاراوەی ئەو زمانانە  
ئەتنیکی   گروپێکی  وەک  شەبەکەکان  کە  ئەوەی  سەرەڕای  ئەمە  فرەنەتەوە،  یدین   -بووە،  ی 

تێ تورکمانیان  و  عەرەب  هۆزی  بێگوماهەندێک  کوردن،  زۆرینەیان  بەڵام  بووە،  بوونی    نکەڵ 
هێشتووە.  بەجێ  زمانەکەیان  لەسەر  کاریگەریی  شەبەک  لەناو  نەتەوانەش  ئەم    ئەم 

تایبەتمەندییە لەهجەییە، شەبەکی جودا دەکاتەوە لەگەڵ شێوەزاری باجەلانەکانی ناوچەی  
سەربەخۆی   بنزارێکی  وەک  پێویستە  بۆیە  خانەقین.  و  هەورامی    –  یگۆرانزاری  لوڕستان 

دابەشکردنێکی نوێ بۆ زارەکان کراوە و    دای بێت. لەم توێژینەوەیەو الەگەڵ بنزارەکانی دی ن
گۆران زاری  سەربەخۆی  بنزارێکی  وەک  بە    - شەبەکی  ئەوەی  سەرەڕای  ئەمە  دانراوە،  زازا 

 شێوەیەکی وردتر هەموو بنزارەکانی گۆران و زازاکی نیشان دراون: 
 

 کە ئەمانەن:  ە وزازا، دوو کۆمەڵ زاری کوردی دەگرێتە   –زاری کوردیی گۆران  

 هەورامی: چەند بنزار و شێوەزارێکی هەیە:  –  یکوردیی گۆران  -
 نی، شەبەکی  ڵا باجە هەورامی، ماچۆ،  

 کوردیی زازاکی: چەند بنزار و شێوەزارێکی هەیە: -
 کی، دملکی ج کردکی، کرمان 

 
زازا بە هەردوو کۆمەڵە زارەوە، چەند شێوەزارێکی هەمەچەشنیان   –بنزارەکانی زاری گۆران  

کە ئاخێوەرانی بە پەرشوبڵاوی لە باکوور و باشوور و ڕۆژهەڵاتی کوردستان نیشتەجێن.  ە  یهە
لە باشوور و ڕۆژهەڵات لە لایەن هەورامی و شەبەک و کاکەیی و سارلی و باجەلان و هەندێک  
کاتدا  هەمان  لە  دەکەن.  پێ  قسەی  ڕۆژبەیانییەکان  و  زەنگنە  وەک  کورد  عەشیرەتی 

ئەم    یسەرەکی  ی مەزهەبی جیاوازن. هەورامییەکان کە ئاخێوەرو    ئاخێوەرانی سەر بە دین
زارەن، لە هەر دوو بەشی هەورامانی تەخت و لهۆن لە هەردوو دیوی کوردستانی ڕۆژهەڵات و  
دین   بە  عەشیرەتێکن  چەند  کە  گۆرانەکان  سوننین،  موسڵمانی  دین  بە  نیشتەجێن  باشوور 

ئێستا بە کور لە    یید یارسان )ئەهلی هەق(ن، هەرچەندە  خواروو )کەلهوڕی( دەدوێن، بەڵام 
بە   گۆرانەکان  ناوچەی  لە  گوندێک  چەند  ئەمڕۆش  کردووە  قسەیان  گۆرانی  بە  ڕابردوودا 

دەدوێن  -گۆرانی   بە    ؛هەورامی  ناسراون  کاکەیی  بە  کە  کوردستان  باشووری  یارسانەکانی 
پیرۆز کتێبە  و  دینەکەیان  زمانی  کە  ئەوەی  سەرەڕای  ئەمە  دەدوێن،  وەک  کاەماچۆ  نی 

نووسراون.  گۆرانی  کوردیی  زاری  بە  هەر  کەلامەکانی  و  هەقیقەت  زەبووری  و  سەرەنجام 
گۆران زاری  هەمان  بە  سەر  نیشتەجێن،  کوردستان  باشووری  لە  کە   -  یشەبەکەکانیش 

دینی   نەریتی  و  تایبەتمەندی  کۆمەڵیک  و  سوننین  و  شیعە  موسڵمانی  دین  بە  هەورامین 
بە   ئتایبەت  هەیە.  لەوەی    مەەخۆیان  وەک  بێجگە  کوردی  عەشیرەتی  و  تیرە  کۆمەڵێک 

باجەلان و زەنگنە و ڕۆژبەیانی و سیامەنسوری کە ئەوانیش بە پەرشوبڵاوی لە کەرکووک و  
گۆران بە شێوەزارێکی  و  نیشتەجێن  دین    یدەشتی گەرمیان  بە  وایە،  ماچۆ  کە وەک  دەدوێن 

بەڵا یارسانن.  هەندێکیش  و  سوننین  موسڵمانی  نێو  م  زۆربەیان  لە  نوێیان  نەوەی  ئەمڕۆ 
ناوەند قسە   یکوردیی  شێوەزارەکەیان  بە  چیدی  و  بوون  ئەسمیلە  کوردستان  باشووری  لە 

ناکەن. لە باکووری کوردستانیش زازاکان بەو زارە دەدوێن و چەند بنزارێکی جیاوازیان هەیە  
لە  .دملکی  ،کیجکرمان  ،کردکیوەک   باکووری کوردستان  لە  و    لبینگۆ  زازاکان کە  و دەرسیم 

س ڤارتۆ،  ئەرزنجان،  خەرپێت،  و  ڕووی  ێورەگدیاربەکر  لە  زارەکەیان  نیشتەجێن،  ئورفا..   ،
یەک ڕیشەی زمانی  هەورامییە،    -  یپێکهاتەی ڕێزمان و وشەسازی سەر بە هەمان زاری گۆران

ننین  ئەوانیش بە دین و مەزهەب جیاوازن، نیوەیان زازای موسڵمانی سوو لەهجەییان هەیە،  
عەلەویننو   دی  کاکەییەکان   عەلەوییەکان  . یوەکەی  و  شەبەک  لە  دینییان  نەریتی  بەپێی 

زمانیش   بە  بێگومان  لەهەر  نزیکن،  زازاکی  ئاخێوەرانی  نزیکن.  یەک  هۆی    لە  بە  تورکیا 

قەدەغەکردنی زمانەکەیان زۆر بە چڕی ئەسمیلە بوون و زۆربەیان بە تورکی قسە دەکەن و  
زارەکەیان دەست  خەریکە  هە  .دەچێت  لە  دەرەوە  بووژاندنەوەی،  لە  بۆ  دەدەن  زۆر  وڵێکی 

 بەڵام لە ناوەوە هەر ئەسمیلە دەبن. 
لە  بە پەرشوبڵاوی  وەک دیارە ئەم زارە کوردییە بە هەموو شێوەزارەکانییەوە لە زۆر شوێن  

و   دینی  ناسنامەی  یەک  بەڵام  کوردن  نەتەوە  بە  هەرچەندە  هەیە،  ئاخێوەری  کوردستان 
توو کۆیان ناکاتەوە، لە هەمان کاتدا ئەو بارودۆخەی کە ئەمڕۆ گەلی کورد و  رەبی یەکگمەزه

نیشتمانەکەی ڕووبەڕووی بووەتەوە پارچە بوونی کورد و دابەشبوونی سیاسیی کوردستان کە  
هەرگیز دەرفەتی ئەوەی بە کورد نەداوە یەک زمانی یەکگرتووی کوردی بە یەک ناسنامەی  

وو ئاخێوەری زارەکان بە دین و مەزهەبی جیاواز پێک بێنێت، مە نێو هەنەتەوەیی یەکگرتوو ل 
لەم   بۆیە  هەیە،  هاوسێیدا  نەتەوەکانی  نێو  لە  کە  نەتەوەییە  یەکگرتووە  زمانە  ئەو  وەک 

کوردستان سیاسیییەی  و  کۆمەڵایەتی  و  جوگرافی  و  جیۆپۆلیتیکی  پەیوەندیی    داهەلومەرجە 
پ کوردی  زمانی  زارەکانی  ئاخێوەری  نییەیەیوەند نێوان  پتەو  و  بەهێز  لە    ش ئەمڕۆ.  یەکی 

دەوڵەت   لە  –سەردەمی  ئاخێوەرانی  ونەتەوە  پەرتەوازەییدان  و  پچڕان  کەلێن    بەردەم 
ئەم ڕەوشە دینی  لە هەمان کاتدا    ؛کەوتووەتە نێو ئاخێوەری زارە کوردییەکان و ناسنامەیان

  ، کوردستان  انیکتەنەتەوە سەردەسبەهانەیەک بووە بۆ  و مەزهەبی و زمانی و لەهجەییە،  
  کە لەم کەلێنەوە بێنە ژوورەوە و زیاتر کورد پەرتەوازە بکەن و زمانەکەشی دابەش بکەن.

زازا بکەین، دیمەنەکە ڕوون دەبێتەوە کە    –ئەگەر لەم ڕووەوە سەیری ناسنامەی زاری گۆران  
هاتووە  ئەوەی  زارەدا  ئەم  ئاخێوەرانی  سەر  بە  دوور    و  ئەمرۆ  کوردبوون  ناسنامەی  لە 

اری  ەونەوە زیاتر هۆکاری دینی و مەزهەبی و ساسییە کەمتر هۆکاری زمانەوانی و هۆککەد
 بۆ شەبەکیش هەمان هۆکارە.جیاوازیی لەهجەیی دەگرێتەوە، بێگومان 

چونکە  یشەبەک ونبووندایە،  و  فەوتان  مەترسی  لەبەردەم  شێوەزارەکەیان  زازاکی،  وەک  یش 
اڕێزگای مووسڵە و خوێندنیان هەمیشە بە  پ  ەشەبەکەکان لە ناوچەیەک نیشتەجێن کە سەر ب 

سەردەمی  لە  هەروەها  خوێندووە،  نەیان  خۆیان  شێوەزارەکەی  بە  هەرگیز  و  بووە  عەرەبی 
ڕژێمی پێشووی عێراقیش ناوچەکەیان سەر بە پارێزگای مووسڵ بووە و لە دەرەوەی ناوچەی  

وە تەنانەت بە زاری  بوەئۆتۆنۆمی کوردستان بووە، هەرگیز خوێندنی کوردی لە ناوچەکەیان ن
ناوەندی  ژێر کاریگەریی    ؛ش نەیان خوێندووەیکوردیی  شێوەزارەکەش زۆر بەچڕی کەوتووەتە 

زمانییە، کە هیچ   ڕەوشە  بەم  و  ناوچەیە  لەم  ئەم شێوەزارە بچووکە  بۆیە  زمانی عەرەبی، 
زمانی   تەنیا  و  نییە  خوێندن  بۆ  هەروەها  پلەوپایەکی  ئاخێوەرانیشزارەکییە،    ی ژمارەی 

لە کەمبوونەوەدایە، چونکە جیلی نوێ کەمتر قسەی پێ دەکەن،  بە لەم هەلومەرجە  ردەوام 
زمانییە، شێوەزارەکەیان وردە وردە لاواز دەبێت و ئەگەر هەوڵی بووژاندنەوەی نەدرێت بۆی  

 هەیە لە پاشەڕۆژ لە ناو بچێت. 

 شێوەزاری کوردیی شەبەکی مێژووی ئەدەبیات بە
گۆران سەردە  یزاری  باڵادەستی  ێکم لە  زمانێکی  کوردستاندا  ناوەڕاستی  و  ڕۆژهەڵات  لە  دا 

سەدە ئەو زمانە ئەدەبییە خەرمانێکی گەورەی ئەدەبی کوردی   شەشئەدەبی بووە، بۆ ماوەی 
نووسراوەتەوە یارسانەکانیش   ئەمە؛  پێ  دینیی  دەقی  و  دینی  زمانی  کە  ئەوەی  سەرەڕای 

زارە، کە لە بنزارێکی ئەو  ئەو زمانە ئەدەبییە بووە، بە هۆی    دووریی  بووە. شەبەکی وەک 
نێو   لە  هەڵنەکەوتووە  شاعیرێک  هیچ  مووسڵدا،  دەشتی  لە  جوگرافی  شوێنی  دووری 
شەبەکەکان بە گۆرانی شیعر بنووسێت، تەنانەت وەک بنزارێکی کوردیی گۆرانیش نەبووە بە  

ش  بە  ئەدەبی  دەقی  نەبێت  دەگمەن  بە  خۆیان،  ناوچەکەی  لە  ئەدەبی  بەکی  ەزمانێکی 
دەقێکی  ب هیچ  دینییان،  زمانی  بە  نەبووە  یارسانەکانیش  وەک  هەروەها  ناکەوێت،  ەرچاو 

نییە.   خۆیان  زارەکەی  بە  شەبەکی  دینی  سروودێکی  یان  شەبەکە  هەرچەندە  ئەمە  دینی 
ناوی   بە  هەیە  خۆیان  دینیی  کتێبێکی  فه»شیعەکان  حهبویروق:  سهزرهرمانی  شیخ  فی  تی 

شه پیرۆزی  بە    ،«کبهکتێبی  بۆ  بەڵام  دواییە  بەم  نییە،  کوردی  و  ئازەرییە  تورکیی  زمانی 
کراوە تەرجەمە  زارەکی هەبووە، بەڵام    .(  ٢٠١١)ئەمجەدی،    کوردی  ئەدەبی  زیاتر  شەبەکی 

 لەگەڵ ئەوەشدا هەندێک جار دەقی ئەدەبی و مەولودنامەش بە شەبەکی نووسراوە.
دۆز  دەستنووسە  نێو  شاعیرێکی  ار لە  ناوی  هاتووەشوەکان،  خۆی    ەبەکی  زارەکەی  بە  کە 

له    دیوانی شیعری هەیە و لە سەدەی نۆزدەم ژیاوە، ئەم شاعیرە سەید عەبدوڵلای مەئالییە)
موریدانی تەکیەی شێخانی بریفکان. لە  ( یەکێک بووە لە  میلادی مردووە  ١٨٧٣هجری/    ١٢٨٩

زان)کتێبی   مێژووی  کورد ابوژاندنەوەی  دێری یانی  دە  قەسیدەیەکی  شێوەاه  ی(  بە  زاری  تووە 
ئاماژە بە زمانەکەی دەدات و دەڵێت،   شەبەکی، کە ئەمە دێری دوایی شیعرەکەیە و شاعیر

 زمانم شەبەکییە: 
 ەز دل ئاگاه حەزین گەر هەممە یار و ویرین ئ 

 ( ٢٣١ - ٢٣٠: ١٩٩٩قەرەداغی، ) بزبان شەبەکی باچە و بە مەئالی غەزەلی
شەبەک  بە  شیعرییە  دیوانە  ئەم  دیکەی    یدۆزینەوەی  دەقی  دۆزینەوەی  بۆ  سەرەتایەکە 

ئەدەبی کە بە شەبەکی نووسراون. بۆ مەولودنامە، شەبەکیش وەک زارەکانی دیکەی کوردی  
(   –  ١٨٨٥مەولوودنامەی پێ نووسراوە. مەولودنامەیەکی شەبەکی لە لایەن عەباس خەجان 

هۆنراوەتەو  ١٩٧٠ شیعر  بە  و  کراوە  شەبەکی  تەرجەمەی  عەرەبییەوە  لە  )عەباس    .ەم( 
 ئەمەی خوارەوە پارچە دەقێکی ئەم مەولودنامەیە:   ( ٢٠١١خەجان، 

 کی خلاسبێش مەگۆ چە ئاوری  هەر 
 سەلەوات بارۆ ئەلا پێغەمبەری 

 باچمێ ئەوەل نامی خودایی جیهان 

 فەرزە سەرمان چە گیشتە کارێ هەمان 
 کاریکی ئەوەلش بیسمیللا ببۆ 

 ئو کارە بێشک بزان ئاسان مەبۆ 
 ن بێ میسالەن بێ نەزیر ا تەک و تەین 

 ( ١٦: ٢٠١١خەجان، ) بێ شەریکەن بێ زەوالەن بێ وەزیر
ش وەک هەموو زار و شێوەزارێکی کوردی لە ڕووی ئەدەبی زارەکییەوە دەوڵەمەندە.  یشەبەکی

هەردەوێل   لایەن  لە  شەبەکی  نەستەقی  قسەی  و  پێشینان  پەندی  کۆمەڵێک  دواییە  بەم 
 . ( ٢٠٠٨کاکەیی، )نەتەوە ووکراکاکەیی کۆ کراونەتەوە و بڵا

فەرهەنگنووسی بۆ شێوەزاری شەبەکی چەند هەوڵێک دراوە، لە لایەن هەردەوێل    لە بواری  
کراوەتەوە بڵاو  شەبەکی  فەرهەنگی  هەنگاوێکی  .  (  ٢٠١١کاکەیی،  )کاکەیی  فەرهەنگە  ئەم 

پاراستنی و  زمانەکە،  وشەکانی  کۆکردنەوەی  بۆ  عەبهە.  گرنگە  لایەن  لە  دواییە  بەم  س  ار 
شەبەکی   فەرهەنگێکی  ئەلفبێ  –سوڵتان  بە  فەرهەنگە  ئەم  کراوەتەوە.  بڵاو    ی ئینگلیزی 

بۆ   گونجاوترە  ئەلفبێیە  ئەم  وایە  پێی  نووسەر  و  ئەم    .شەبەکی نووسینی  لاتینییە  بێگومان 
کور لێکۆڵینەوەی  بۆ  شەبەکی  شێوەزاری  ناساندنی  بۆ  پێشەنگە  هەوڵێکی  دناسە  فەرهەنگە 

 . (Sultan, 2016:13 -14) ئەوروپییەکان
 

 شەبەکی لە کاری ڕۆژهەڵاتناساندا
شەبەکی سەرەڕای کەمی ژمارەیان و دووری و لاپەڕگەیی شوێنەکەیان، بەڵام لای هەندێک لە  
شوێنەکەیان   سەردانی  ئەوروپی  کوردناسی  چەندین  بووە.  سەرنج  جێگەی  ڕۆژهەڵاتناسان 

 . ەوئەنجام دازارەکەیان شێوەیان لەسەر کردووە و توێژینەوە
بیستەم سەدەی  سەرەتای  ئەڵمانی    دالە  مان" ڕۆژهەڵاتناسی  ناوچەی    " ئۆسکار  سەردانی 

ن،  ڵاشەبەکەکانی کردووە ناوی یازدە گوندی شەبەکی لە لیستێک تۆمار کردووە بە ناوی باجە
باجە بۆ  گەڕاندووەتەوە  ئەوانی  و  ڵاکە  شیرین  قەسری  ناوچەی  نەکانی 

ساڵ.  (Mackenzie,1956:418)زەهاو چەند    ١٩٥٥  یلە  کورتی  سەردانێکی  مەکەنزی  دەیڤید 
بەڵام   کەوتووە،  کەسێک  چەند  بە  چاوی  لەوێ  کردووە،  شەبەکەکانی  ناوچەی  گوندێکی 

خۆبەخشانە  یزانیار کە  ڕەشید  قاسم  ناوی  بە  وەرگرتووە  گەنجێک  لە  زمانەکە  لەبارەی  ی 
زمانییەکانی   داتا  و  داوە،  کردووە. یارمەتی  تۆمار  ئەوەوە  ڕێی  بۆ  ادو  لە  گەڕانەوەی  ی 

لەسەر  بەریتانیا،   زمانییەکاری  شەبەکی    کەکەرەستە  ڕێزمانی  لایەنی  هەندێک  و  کردووە 
و    «نڵاباجە»شی کردووەتەوە، بە وتارێک بەناوی   لە گۆڤاری سکولی توێژینەوە ڕۆژهەڵاتی 

کردووەتەوە بڵاوی  توێژینەوەیە  . (Mackenzie,1956:419)  ئەفەریقییەکان  لەم  و    مەکەنزی 

هەموو  دچەن بە  گۆران  زاری  کە  دەکاتەوە  تەئکید  هەمیشە  دیکە  توێژینەوەی  ین 
 . یدایەبنزارەکانییەوە کوردی نین، بەڵکو ڕیشەی لە زمانە ئێرانییەکانی ناوەند

و   لەیزینبێرگ  میشیل  هۆڵەندی  کوردناسی  دوو  لایەن  لە  ڕابردوودا  سەدەی  نەوەدەکانی  لە 
فا لەسەرمارتن  توێژینەوە  دوو  برونێسن  لەسەر   ن  کەمتر  بەڵام  نووسراوە،  شەبەکەکان 

دینەکەیان  ڕەگوڕیشەی  و  شەبەک  مێژووی  و  ئەتنۆگرافی  ڕووی  لە  زیاتر  بووە،    زارەکەیان 
 . بووە

توێژینەوەیەک لەسەر شەبەک و کاکەیی بڵاو دەکاتەوە،    ١٩٩٤میشیل لەیزینبێرگ لە ساڵی  
هەردوو   لگروپباسی  دینی  ل ی  درێژی  بە  دەکات،  کورددا  ناو  ڕیشەی    ەە  و  شەبەک  ئەسڵی 

کەرەستەی   و  وشە  کۆمەڵێک  بەراوردی  توێژینەوەکەی  بەشێکی  لە  دەکۆڵێتەوە.  دینەکەیان 
نی، هەورامی.  ڵاهەورامی دەکات وەک ماچۆ، شەبەکی، باجە   –  یگۆرانبنزارەکانی  ڕێزمانی  

ش کە  ئەنجامە  بەو  گەیشتووە  بەراوردەکەی  ئەنجامی  لەگەڵ  لە  دیکە ەبەکی    بنزارەکانی 
وشەسازییەوە  شڕی ڕووی  لە  بەڵام  دەنگسازییە،  ڕووی  لە  زیاتر  جیاوازییەکان  و  یەکە  ەیان 

 . (Leezenberg, 1994:17)جیاوازییان کەمە
لە ساڵی کە  برونێسنە،  فان  مارتن  توێژینەوەکەی  تیشک    ١٩٩٨هەرچی  زیاتر  بووەتەوە  بڵاو 

لەگەڵ عەلەوییە    ی و پێی وایە شەبەک و کاکەیی و ئێزیددەخاتە سەر بنەچەی شەبەکەکان  
، نپێی وایە لە ڕووی ڕیشەی دینی و زمانەوە هاوڕیشە  ، هەروەهاقزلباشەکان نزیکیان هەیە

کوردیی   زاری  بە  سەر  کە  دەکەن  قسە  کوردی  دیکەی  زارێکی  بە  ئێزیدی  هەرچەندە  ئەمە 
 . (Bruinessen, 1998: 185 -196) رمانجی(وباکوورە )ک

توێژینەوەلەیزین درێژەی  لە  هەر  ساڵی  کبێرگ  لە  شەبەک  دەربارەی    ٢٠١٤انی 
ناوی   بە  دەکاتەوە  بڵاو  شەبەک  لەبارەی  دیکە  هێترۆدۆکسی:  »توێژینەوەیەکی  کۆتایی 

لە عێراقی پاش سەدامدا ئاماژە بە کۆتایی هیترۆکسی دینی    دا. لەم توێژینەوەیە«شەبەک 
ی سوننە و  نەی هەیان بووە لەگەڵ موسڵماکە ئەو جیاوازییە دینیی  ،لای شەبەکەکان دەدات

لە عێراقدا باڵی شیعە  بەهێزبوونی  و  ڕووخانی سەدام  دوای  لە  ئیتنۆ    ؛شیعە  گروپە    –ئەم 
شەبەکییە   دینییە  ڕێوڕەسمە  ئەو  چیدی  ڕۆیشتوون  ئیمامی  شیعەی  بەرەو  زیاتر  دینییە 

 . (Leezenberg, 2014)جێبەجێ ناکەن کە لە ڕابردوودا پێی ناسرابوون
 

 شەبەکی بەرەو کوێ؟ و  شەبەک 
لەسەر  ەئ کاریگەریی  هات،  عێراقدا  سەر  بە  دواییە  بەم  کە  سیاسییەی  گۆڕانە  و 

و    تایبەتبە  هەبووە،  ش ەکانیشەبەک شیعەن  مەزهەب  بە  زۆرینەی شەبەک  کە  ڕووەوە  لەم 
ئیمامی شیعەی  هەوڵ  باڵی  عێراقدا  لە  شیعە  کاتدا  هەمان  لە  بووە،  هێز  بە  عێراقدا  لە  ش 

هە نزیک  گروپر  دەدەن  شیعە  لە  کە  بکەنبێک  کێشیان  ئیمامی  شیعەی  بەرەو  بۆیە  ،  ێت، 

شیعەکان   بووەتەوە،شەبەکە  کاڵ  بووە  هەیان  دینییەی  تایبەتمەندییە  بەرەو  زیاتر    ئەو 
کە    شەبەکی دوور دەکەونەوە،ئایینیی  ەسمی  ڕدەچن و لە ڕێوشیعەی ئیمامی    شیعەگەری و

بۆ هەیە  کاریگەریی  یەکڕی   ئەمەش  شەبەکیپارچەبوونی  کۆمەڵگەی  لەناوچوونی  و    ، زیی 
تایبەت  بەئەمە    ،ناسنامەی نەتەوەیی کوردی   باوەڕ و کولتووری شەبەکی و دوور کەوتنەوە لە

شیعەکان  کە   لە شەبەکە  بۆ شەبەکەکانهەندێک  زمانێکی سەربەخۆ  و  نەتەوە    بانگەشەی 
بە ناسنامەی    نییەدی   -یەکێتییە ئیتنۆ   ئەو  ، بۆیە ئەمانە هەموو چەند هێمایەکن کە دەکەن

نێ  یدکور لە  کۆتایی  کە  هەبووە  شەبەکەکاندا  و  و  نەتەوەییش  بێت  ناسنامەی  ڕووی  لە 
پارچەبوو  بەرەو  بڵێین  بن  شەبەک  ڕاستتر  یان  بەبچن،  ناسنامەی    بن  بە  سوننی  شەبەکی 

ناسنامەی بە  شیعە  شەبەکی  و  سەربەخۆی    ی نەتەوەی  ەکی کوردی  زمانێکی  و  شەبەکی 
 . یەشەبەکی کە کوردی نی

بەردەوام  ،  شیشەبەکیشێوەزاری   ناوچەکەیان  لە  عەرەبی  زمانی  دەسەڵاتی  بەهۆی 
توانەوە شێوە و  لاوازی  بەرەو  زمانییەی  ،  دەبات  زارەکەیان  ڕەوشە  ئەم  لە    ئێستاکە  ئەگەر 

ئەم    .بوون دەچێتمیلەبەرەو ئەس  وەک شێوەزارێک  ش یئیدی شەبەکی  بەردەوام بێت   ئارادایە
بە زمانی  نەیان خوێندووە، تەنانەت  ن  ازارەکەی خۆی شێوەلە هیچ سەردەمێک بە    چەیەناو
کی  زمانەوە هێشتا تەعریب لە ناو شەبە  ڕوویلە، بۆیە  دووەخوێنش نەیان  یردیی ناوەندیکو

وەی  نە دبۆ بووژان  نییە   ەرنامەیەکیش لە نێو شەبەکەکانداهیچ بئەمە لە کاتێکدا  ،  بەردەوامە
بۆیە پاراستنی،  و  هەلومەرج  زمانەکەیان  جۆرە  لئەم  زمانییە  بە ەە  کە  سیاسییە  دۆخە    م 

بە زیندوویی    کەیانشێوەزارەنەدرێت کە  بۆ  ەگەر هەوڵیکی جددی  ، ئزاڵە  داسەر ناوچەکەیان
ئەوا بنووسرێت،  پێی  و  بکرێت  پێ  قسەی  و  مانەوەی    بمێنێتەوە  بۆ  گەش  ئاسۆیەکی  هیچ 

   .نابیندرێت داوەزارێکی کوردی لە پاشەڕۆژەک شێشەبەکی و 
 

 ئەنجام 
پێکشەبەکەکان   بەڵام  هوەک  ناسراون،  کورد  بە  هەر  مێژوو  درێژایی  بە  کورد  لە اتەیەکی 

دراوە هەوڵ  شێوە  زۆر  بە  ڕابردوودا  ساڵی  سەد  کو  ماوەی  ناسنامەی    و  دایانبڕنردبوون  لە 
بە   عێراق  .عەرەبیان  تورک  بیانکەن  پێشووی  بە    ڕژێمی  بکات  ئەوان  داوە  هەوڵی  زۆر 

لە سەردەم نەبووە.  لە عێراقدا،   ی عەرەب، بەڵام سەرکەوتوو  ڕووخانی سەدام  دوای  نوێشدا 
بوونەوە نوێ  ئالنگاری  ڕووبەڕووی  بەسەر عێراقدا    شەبەک  کە  گۆڕانە سیاسییە  ئەو  بەهۆی 

رەو شیعەگەری  بەهێزبوونی باڵی شیعە لە عێراقدا، شەبەکە شیعەکانی بە کە بووە هۆی  هات
کەوتوو دوور  و  شەبەکییبردووە  دینییە  ناسنامە  لەو  پ  ە نەوە  ناسراێکە  لەم  ی  هەر  بوون، 

دەدرێ   ڕووەوە  نەتەوەییەوەش   هەوڵ  ناسنامەی  ڕووی  بە    لە  ئەتگروپبکرێن  نیکی  ێکی 
بە هۆی کوردبوونیان هەمیشە    لە ڕابردوودا  ئەوان  بەخۆی غەیری کورد، ئەمە هەرچەندە ەرس

قو وێریرسباجی  و  ڕاگوێزان  دوچاری  و  داوە  ئاواییەکانان  هاتوونایانبوونی  لایەکی  .  ن  لە 
بەهۆی جیاوازی لە پێکهاتەی دینی و مەزهەبی لەگەڵ زۆرینەی کورد، هەوڵ دراوە  یکەوە  د

سیا هۆکاری  بە  ئەمەش  کە  بکرێنەوە،  جودا  کورد  لە  نییە،  شەبەکەکان  زمانەوانی  و  سییە 
وەک  درێ  دیارە  چونکە  بە  و شەبەک  بوون  کورد  مێژوو  لەگەڵ    کەشیانشێوەزارە  ژایی 

هەورامی وەک  دیکە  ماچۆ،  ،بنزارەکانی  بە    باجەلانی،  کەیکوردزمانی    زارێکیسەر  بە    ین 
و    یهەرچەندە ئەم شێوەزارە لەگەڵ ئاخێوەرانی کوردیی ناوەند   .زازا ناسراوە  –  گۆرانزاری  

پێ بەپێی  بەڵام  نییە،  یەکگەیشتنیان  لە  کوردی  دیکەی  کۆمەڵایەتی  زارەکانی  و  وەری 
کە   کولتووری  و  هاونەتەوەن،  نەتەوەیی  کورد  کوردی  شلەگەڵ  بە  هەر  ێوەزارەکەشیان 

ڕوانگەوە   لەم  بۆیە  هەیە،  کوردییەکاندا  زارە  لەگەڵ  هاوبەشی  ڕیشەی  چونکە  دادەنرێت، 
دادەنرێت.   کوردی  زمانی  شێوەزارێکی  بە  هەر  شەبەکیشەبەکی  و    شێوەزاری  ڕابردوو  لە 

نووسین  هیچ    ئێستاش و  بۆ خوێندن  و  بایەخێکی  بەنییە،  نەبووە  کە سەر  لە    ناوجەکەیان 
خوێندووە،   عەرەبییان  بە  هەمیشە  مووسڵ  زمانییەپارێزگای  دۆخە  بەرەو  ئەم  شەبەکی   ،

بر کە  لاوازی  و   لە دووە  ونبوون  مەترسی  پێویستە  لەناوچووندایە  بەردەم  بدرێ  ،  هەوڵێک 
زمان، بەشێکی   ببووژێندرێتەوە، فەوتانی  بە  بۆ شەبەک،  گرنگە  ناسنامەیەکی  زمان  چونکە 

    ەین دەچێت.بمەیان لەگرنگی ناسنا

)  ش ئاره   ، دیمجه ئه   -١٠ فه   . (٢٠١١)وەرگێڕ(  کتیبی  تی شیخ سه زره رمانی حه بویروق:  فی 
 . بڵاوکراوەی دەزگای ئاراس:  هەولێر   .کبهپیروزی شه 

صدیق    ، تۆفیق  -١١ زرار  شەب   –کاکەیی    . (٢٠٢٠)د.  و  هەق  ل ئەهلی  کۆڵێنەوەیەکی ێەک: 
 ی. بڵاوکراوەی ئەکادیمیای کورد : هەولێر.  مێژوویی

فوئاد    ، حەمەخورشید  -١٢ توێژینەوەیەکی    .(٢٠١٨)  د.  دیالێکتەکانی،  و  کوردی  زمانی 
ڕەسووڵ  .جوگرافی سوداد  کوردی:  بۆ  عەرەبییەوە  لە  هەولێوەرگێڕانی  چاپخانەی    : ر. 

 . ڕۆژهەڵات
ئامادەکردن و    . ی پێغەمبەر بە زاراوەی شەبەکە مەولوودنام  .(٢٠١١)  عەباس    ،خەجان  -١٣

 . ئینستیتیوتی کەلەپووری کورد . سلێمانی: لێکدانەوەی: هەردەوێل کاکەیی
عەلی    ، قەرەداغی  -١٤ ڕێگەی    . (١٩٩٩)محەمەد  لە  کورد  زانایانی  مێژووی  بوژاندنەوەی 

 . : چاپخانەی ومیض بەغدا . دووەم، چاپی یەکەم بەرگی . یانەوەدەستخەتەکان
گۆڤاری ئەکادیمیانی    . شەبەک: مێژوو و زمان و باوەڕیان.  (٢٠١٥)  د. نەجات   ، بدوڵلاەع  -١٥

 . چاپخانەی سەردەم  : سلێمانی  .(٤کوردستان، ژمارە )
پەندی پێشینان و قسەی نەستەقی شەبەک، ئینستیتیوتی    .(٢٠٠٨)هەردەوێل    ، کاکەیی  -١٦

 لێر.  و وەی دەزگای ئاراس، چاپی یەکەم، هەکەلەپووری کورد، بڵاوکرا
کەلەپووری    .(٢٠١١)هەردەوێل    ،کاکەیی  -١٧ ئینستیتوتی  بڵاوکراوەی  فەرهەنگی شەبەک، 

 کورد، سلێمانی.  
 

 چاوپێکەوتن 
  -١٠-٦ئەمجەد جومعە )بە ئەسڵ شەبەک(، ڕێکەوتی  مامۆستا  چاوپێکەوتن لەگەڵ   -

٢٠٢٠. 
 
 
 

 


